
Nd. 732. Frumvarp
til laga um aldurshámark opinlierra embættis- og starfsmanna.

(Eftir 3. umr. í Ed.).

1. gr.
Hver sá opinber embættis- eða starfsmaður i þjónustu rikis, bæjar- eða 

sveitarfélaga eða stofnana, sem þau ráða yfir eða eiga, hvort sem hann er skip- 
aður af konungi eða ráðherra eða öðrum löglegum aðila, eða þó hann sé fast- 
ráðinn, skal lejstur frá embætti sinu eða starfi sínu af sama aðila, er veitti hon- 
um það eða réði hann til þess, þegar hann er orðinn fullra 65 ára.

Heimilt er þó, að þeir opinberir embættis- og starfsmenn, sem þvkja til þess 
nógu ernir til likams og sálar, séu látnir halda störfum sínum þar til þeir eru 
lullra 70 ára, en enginn má vera í opinberu embætti eða stöðu, sem eldri er.

Ákvæði þessarar greinar ná ekki til ráðherra, alþingismanna og annara op- 
inberra fulltrúa, sem kosnir eru almennri kosningu, né heldur til þeirra sýsl- 
unarmanna, er ekki hafa sýslanina að aðalstarfi.

2. gr.
Þegar opinberum starfsmönnum er veitt lausn frá störfum sínum samkv. 

1. gr., skal miða lausnina við 1. dag næsta mánaðar eftir að þeir urðu 65 eða 
70 ára.

Hafi opinber starfsmaður ekki verið leystur frá embætti sinu eða stöðu, er 
hann varð 65 ára, getur hann orðið leystur frá stöðunni hvenær sem er á tíma- 
bilinu þar til hann er 70 ára og verður að láta af störfum skilmálalaust.

3. gr.
Þeir opinberir embættis- og starfsmenn, sem eru orðnir 70 ára er lög þessi 

öðlast gildi, skulu víkja úr stöðum sínum 1. janúar 1935, eða gangi lögin siðar 
í gildi, þá 1. dag næsta mánaðar eftir að lögin öðlast gildi.

4. gr.
Lög þessi öðlast þegar gildi.


